
ⴰⵙⵉⵡⴹ ⴰⵎⴳⴳⴰⵔⵓ 

ⵓⵙⵙⴰⵏ ⵉⵎⵣⵡⵓⵔⴰ ⵉⵍⵉⴽⵟⵕⵓⵏⵉⵏ  ⵉⵎⵖⵔⴰⴱⵉⵏ 

ⵜⵙⵏⵎⴰⵍⴰ ⵜ  ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ 

ⵓⵊⴷⴰ, 11 ⴰⵔ13  ⴱⵕⴰⵢⵕ  2017 

 

ⵙ ⵓⵣⵎⵣⵣⵓ ⵏ ⵜⴼⵓⴳⵍⴰ ⵏ ⵡⴰⵙⵙ ⵏ ⵜⵍⴰⵍⵉⵜ ⵏⵏⵙ ⵡⵉⵙⵙ ⴽⴽⵓⵥ ⴷ ⵎⵔⴰⵡ, ⵜⵙⵏⵎⴰⵍⴰ ⵜⴰⵎⵓⵏⵜ ⵏ ⵉⵄⵔⵔⵉⵎⵏ 

ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ, ⵓⵙⵙⴰⵏ ⵉⵍⵉⴽⵟⵕⵓⵏⵉⵏ ⵉⵎⵖⵔⴰⴱⵉⵏ ⴷ ⵜⴰⵙⵎⵓⵏⵉ  ⵜⴰⵎⴰⵜⴰⵢⵜ ⵏⵏⵙ, ⵓⵙⵙⴰⵏ ⵏ 11, 12 

ⴷ 13  ⴱⵕⴰⵢⵕ 2017 ⴳ ⵓⵊⴷⴰ (ⵍⵎⵖⵔⵉⴱ). 

ⴳ ⵓⵙⵙⴰⵏ ⵉⵍⵉⴽⵟⵕⵓⵏⵉⵏ ⵉⵎⵖⵔⴰⴱⵉⵏ, ⵉⵜⵜⵡⴰⵙⴽⴰⵔ ⵓⵙⵎⵓⵜⵜⴳ ⵏ ⵉⵄⵔⵔⵉⵎⵏ ⵅⴼ ⵜⵏⵖⵎⴰⵙⵜ. ⴳ ⵜⴳⵉⵔⴰ ⵏ 

ⵓⵙⵎⵓⵜⵜⴳ ⴰⵏⵏ, ⵜⵎⵎⵔⵜ ⴱⴰⵀⵔⴰ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⴰⴷ ⵜⵙⵏⵖⵎⵙ ⵅⴼ ⵓⵕⵥⵥⵓⵎ 

ⵏ  ⵡⴰⴱ ⴰⵜⵍⴼⴰⵣ ⵏⵏⵙ. ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⵜⴰⵜⵍⴼⴰⵣⵜ, ⵜⴳⴰ ⴰⵎⴷⵢⴰ ⵉⵎⵉⴷⵉ ⵏ 

ⵓⵎⵢⴰⵡⴰⵙ ⵏⴳⵔ ⵉⵎⵖⵔⴰⴱⵉⵏ. ⵜⴳⴰ ⵉⵎⵉⵙ ⵏ ⵓⵎⵢⴰⵡⴰⵙ ⴰⵎⵖⵔⵉⴱⵉ-ⴰⵎⵖⵔⵉⴱⵉ ⵙⴳ ⵜⵓⴳⵉ ⵏⵏⵙ ⴰⵔ ⵓⵙⵓⴼⵖ 

ⴷ ⵜⵉⴳⴰⵡⵜ ⵏⵏⵙ. ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ, ⵜⴳⴰ ⴰⵙⴰⵢⵔⴰⵔ ⵏ ⵓⵎⴰⴳⵔ ⴷ ⵓⵎⵙⴰⵡⴰⵍ, ⵏⵏⴰ 

ⵉⵍⵍⴰⵏ ⴳⵉⵙ ⴰⵡⴷ ⵉⵖⴰⵡⴰⵙⵏ ⵏ ⵜⵏⴰⵣⵓⴼⵜ ⵏ ⵜⵎⴰⵏⴰⵡⵜ ⵜⴰⴷⵍⵙⴰⵏⵜ ⵏ ⵍⵎⵖⵔⵉⴱ ⴷ ⵓⵏⵜⵉⵎⵏ.  ⵔⴰⴷ ⵜⵜⵓⵙⵏⵎⴰⵍⴰⵏ 

ⵉⵙⵏⴼⵍⵏ ⵉⵍⴻⵍⵍⵉⵏ,  ⵉⵏⵙⵏⴽⵛⴰⵎⵏ, ⵡⴰⵔ ⴰⵜⴰⴱⵓ ⴰⴽⴷ ⵉⵎⵙⴳⴷⴰⵍⵏ ⵉⵎⵏⵉⴳⵏ ⴷ ⵉⵎⴰⴳⵓⵜⵏ, ⴰⴼⴰⴷ ⴰⴷ ⵢⵉⵍⵉ 

ⵓⵣⵎⵣⵣⵓ ⵉ ⵜⴰⵏⵏⴰⵢⵜ ⵜⴰⴳⴷⵓⴷⴰⵏⵜ ⵜⴰⵎⵖⵔⴰⴱⵉⵜ ⴰⴷ ⵜⵙⴰⵡⵍ ⵙ ⵜⵍⴻⵍⵍⵉ. ⴰⵔ ⵜⵙⵉⵎⵎⵉⵔ, ⵜⴰⵎⵓⵏⵜ ⵏ 

ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ, ⵜⴰⵣⴷⴷⵓⵢⵜ ⵜⴰⵎⵖⵔⴰⴱⵉⵜ ⵏ ⵜⵉⵎⴰⴷⴷⴰⵙⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ 

ⵓⵙⵉⵏⴰⴳ ⴰⴳⵔⴰⵖⵍⴰⵏ ⵉ ⵜⵉⴳⴰⵡⵜ ⵡⴰⵔ ⵜⵉⴽⵕⴹⵉ, ⵅⴼ ⵓⵎⵙⴰⵙⴰ ⴰⵥⵕⴼⴰⵏ ⵏⵙⵙⵏ ⵉ ⵓⵙⵕⵚⵚⴰ ⵏ ⵡⴰⴱ ⵜⴰⵎⵓⵏⵜ ⵏ 

ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⵜⴰⵜⵍⴼⴰⵣⵜ. 

ⵓⴳⴳⴰⵔ, ⵜⴳⴳⴰ  ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⴷ ⵉⴼⵔⴷⵉⵙⵏ ⵏⵏⵙ ⵉⴳⵔⴰⵖⵍⴰⵏⵏ, ⵜⴰⵙⵎⵓⵏⵉ  

ⵜⴰⵎⴰⵜⴰⵢⵜ ⵏⵏⵙ. ⵎⵓⵏⵏ ⵉⵎⴰⵔⵉⵏ ⵏⵏⵙ ⴷ ⵣⵣⵔⵉⵏ ⵅⴼ ⵜⴰⵏⵜⵜⴰⵎⵜ ⵏ ⵓⵎⵓⵙⵙⵓ ⴷ ⵓⵖⴰⵡⴰⵙ ⵏ ⵜⵉⴳⴰⵡⵜ. ⵜⵣⵣⵔⵉ 

ⵜⴰⵎⵓⵏⵜ ⵅⴼ ⵜⵏⵜⵜⴰⵎⵜ ⵏⵏⵙ ⴰⵛⴽⵓ ⴰⵙⵓⵔⵙ  ⵏ ⵜⵎⵏⴰⴹⵜ ⵏⵏⵖ ⵉⴳⴰ ⴰⵎⴰⵢⵏⵓ, ⵉⵇⵇⴰⵏ ⴷ ⴰⴷ ⵏⴱⵉⴷⴷ ⵎⵏⵉⴷ ⵜⵉⵏⵥⵕⵉⵏ ⵏ 

ⵜⴰⵙⵓⵜ ⵜⵉⵙⵙ 21 ⴷ ⵜⵓⵜⵜⵔⴰ  ⵏ ⵓⵎⴰⴷⴰⵏ ⴰⵎⵖⵔⴰⴱⵉ. ⴷⴼⴼⵉⵔ ⵎⵏⵏⴰⵡ ⵏ ⵉⵎⵙⴳⴷⴰⵍⵏ, ⴰⴽⴷ ⵉⵙⵡⵉⵏⴳⵎⵏ ⴷ 

ⵉⵙⴼⵙⵉⵏ ⵏ ⴰⵙⵏⴼⵍ ⵏ ⵍⵎⵖⵔⵉⴱ ⴷ ⵓⵎⴰⴹⴰⵍ, ⵉⴳⵎⴰⵎⵏ ⵏ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⵔⴰⵏ ⴰⴷ 

ⵙⴷⴷⵉⴷⵏ ⵅⴼ ⵜⵓⵜⵜⵔⴰ ⵜⵉⵏⵎⵓⵔⵉⵏ ⴷ ⵉⵏⵎⵓⵔⵉⵏ ⵉⵎⵖⵔⴰⴱⵉⵏ. ⵜⴳⴰ ⵜⵉⴽⵍⵉ ⵜⴰⵎⴰⵢⵏⵓⵜ ⴰⴷ, ⵜⵉⵊⵊⵍⵜ ⵉⵎⵇⵇⵓⵔⵏ 

ⴳ ⵜⵡⵓⵔⵉ ⵏ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⵉ ⵓⵙⵔⵓⵙ ⵏ ⵍⵎⵖⵔⵉⴱ ⵉⵎⵓⵏⵏ ⴰⴷⵉⵎⵓⵇⵕⴰⵟⵉ ⴷ 

ⵉ ⵜⵓⵚⴽⴰ ⵏ ⵜⵎⵓⵔⵉ ⵜⴰⵎⵖⵔⴰⴱⵉⵜ. ⴳ ⵜⵉⴳⴰⵡⵜ ⵏⵏⴰ ⴷ ⵢⵓⵛⴽⴰⵏ ⵏ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ 

,  ⵔⴰⴷ ⵜⵙⵎⵓⵙⵙ ⵜⴰⵏⵏⴰⵢⵜ ⵜⴰⴳⴷⵓⴷⴰⵏⵜ ⵜⴰⵎⵖⵔⴰⴱⵉⵜ ⴰⴼⴰⴷ ⴰⴷ ⵏⴱⵉⴷⴷ ⵎⵏⵉⴷ ⵜⵉⵏⵥⵕⵜⵉⵏ ⵏ ⵉⵎⴰⵍ ⴳ 

ⵜⵎⵏⴰⴹⵜ ⵏ ⵉⵥⵥⵍⵎⴹ ⵏ ⵓⴼⵔⵉⵇⵢⴰ.    

ⴰⴷ ⵜⵙⵎⵖⵔ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ, ⵉⵎⵙⵜⴳⴳⴰⵔⵏ  ⵏⵏⴰ ⵉⵙⵡⵓⵔⵉⵏⵏ ⵅⴼ ⵜⴰⵎⵓⵏⵜ 

ⵜⴰⵎⵖⵔⴰⴱⵉⵜ, ⵣⵓⵏⴷ ⵎⴰⵙⵙ ⴱⵏⵙⵄⵉⴷ ⴰⵢⵜ ⵉⴷⴷⵔ. ⵉⴼⴽⴰ ⴰⵖ, ⴰⵔⴳⴰⵣ ⴰⴷ, ⵜⵓⴳⴳⴰ ⵏⵏⵙ ⵅⴼ ⵉⵎⵖⵏⴰⵙⵏ 

ⵉⵎⵣⵡⵓⵔⴰ ⵉ ⵜⵓⵚⴽⴰ ⵏ ⵍⵎⵖⵔⵉⴱ ⴰⵎⵇⵇⵔⴰⵏ. ⵉⴼⴽⴰ ⴰⵏⵏⴰⵍ ⵏⵏⵙ ⵉ ⴰⴽⴽⵯ ⵜⵉⵙⵏⵜⴰⵢⵉⵏ ⵜⵉⵎⵓⵔⵉⵏ ⵏⵏⴰ ⵉⵍⵍⴰⵏⵜ.  

ⵜⵓⴳⴳⴰⵣ  ⵏ  ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ, ⵜⵍⵍⴰ ⴷ ⵜⴷⵉⵏⴰⵎⵉⵜ ⵏ ⵡⴰⵎⵓⵏ ⵓⵖⵔⵉⵎ 

ⴰⵎⵖⵔⵉⴱⵉ.  

ⴳ ⵜⴰⵙⵓⵍⵜ ⵏ ⵜⵡⵓⵔⵉⵡⵉⵏ  ⵏⵏⵙ, ⵜⵙⵏⵎⴰⵍⴰ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⴰⵖⵉⵎⵉ, ⴳ ⵙⵏⴰⵜ 

ⵜⴰⵙⴳⵉⵡⵉⵏ ⵏ ⵓⵡⵜⵜⵓ ⵏ ⴱⵉⵏⵍⴰⵊⵕⴰⴼ(ⴰⵡⵜⵜⵓ ⴰⴷⵣⴰⵢⵔⵉ-ⴰⵎⵖⵔⵉⴱⵉ), ⴰⵙⵙ ⵏ 13  ⴱⵕⴰⵢⵕ 2017, ⴰⴼⴰⴷ 

ⴰⴷ ⵜⵜⵔⵏ  ⴰⵕⵥⵥⵓⵎ ⴷⵖⵉ ⴷ ⵡⴰⵔ ⵜⴰⴼⴰⴷⴰ ⵏ ⵓⵡⵜⵜⵓ ⴰⵏⴰⴽⴰⵍ ⵏⴳⵔ ⴷⵣⴰⵢⵔ ⴷ ⵍⵎⵖⵔⵉⴱ. ⵙ ⵎⴰⵏⴰⵢⴰ, ⵜⵙⴽⵔ 

ⵢⴰⵜ ⵜⵓⵍⴽⵉⵎⵜ ⵜⴰⵏⵎⵔⵉⵜ.  

 



ⵜⴼⴽⴰ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⴰⵏⵏⴰⵍ ⵏⵏⵙ ⵉ ⵓⵎⴰⴷⴰⵏ ⴰⵍⵉⴱⵉ ⴳ ⵜⴰⵙⵙⴰⵙⵜ ⵏⵏⵙ. ⵜⴻⵜⵜⵔ 

ⵉ ⵉⵡⴰⵏⴽⵏ ⵉⵎⵖⵔⴰⴱⵉⵏ ⴰⴷ ⵎⵓⵏⵏ ⴰⴼⴰⴷ ⴰⴷ ⵢⴰⴼ ⴰⵔⴳⴳⵉⴳ ⵏⵏⵙ ⴷ ⵓⴷⵖⴰⵔ ⵏⵏⵙ ⴳ ⵜⴰⵎⵓⵏⵜ ⵜⴰⵎⵖⵔⴰⴱⵉⵜ.  

 

ⵜⵍⵍⴰ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⵓⵙⵏⵜⵉ  ⵏ ⵜⵖⵓⵔⵉ ⵏ ⵎⴰⵙⵙ ⴰⵎⵙⵇⴰⴷ ⵏ ⵍⵉⴱⵢⴰ ⴳ 

ⵍⵎⵖⵔⵉⴱ, ⵙ ⵡⴰⵙⵙⴰⵖ ⵏ ⵜⴰⵏⴱⴰⴹⵜ ⵏⵏⵙ ⴷ ⵓⵎⴰⴷⴰⵏ ⵏⵏⵙ, ⴰⴼⴰⴷ ⴰⴷ ⵙⴽⵔⵏ ⴰⴳⵔⴰⵡ ⴰⴳⵔⴰⵖⵍⴰⵏ ⵅⴼ ⵍⵎⵖⵔⵉⴱ 

ⴰⵎⵇⵇⵔⴰⵏ  ⴳ  ⵍⵉⴱⵢⴰ. 
 

ⵜⵙⵜⵉ ⵜⵉⴽⴽⵍⵜ ⵢⴰⴹⵏⵉⵏ, ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ, ⵜⴰⵏⵙⵙⵉⵅⴼⵜ ⵏⵏⵙ ⵙⵓⵏⵢⴰ ⵎⵊⵕⵉ ⴷ 

ⵉⴳⵎⴰⵎⵏ  ⵏ ⵓⵙⵉⵔⴰ ⵏⵏⵙ.   

 

 

ⵜⵎⵎⵔ  ⴱⴰⵀⵔⴰ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ ⵅⴼ ⴰⵙⵎⵓⵔⵙ ⴰⵎⵇⵔⴰⵏ ⵏ ⵓⵙⵎⵓⵜⵜⴳ ⴷ 

ⵜⴰⵙⵎⵓⵏⵉ  ⵜⴰⵎⴰⵜⴰⵢⵜ ⵏⵏⵙ ⴰⴽⴷ ⴰⵖⵉⵎⵉ ⵉ ⵓⵕⵥⵥⵓⵎ ⵏ ⵓⵡⵜⵜⵓ. ⴰⵔ ⵜⵙⵏⵉⵎⵎⵉⵔ ⴽⵉⴳⴰⵏ ⴰⴽⴽⵯ ⵉⵏⵎⴷⵔⴰⵡⵏ ⵏ 

ⵉⵖⵔⵎ  ⵏ  ⵓⵊⴷⴰ ⴷ ⵜⵎⵏⴰⴹⵜ ⵏ ⵓⵙⴰⵎⵔ ⵏⵏⴰ ⵉⵙⵎⵓⵔⵙⵏ  ⵜⴰⵎⵙⴰⵔⵜ ⴰⴷ.  

 

 

ⵉⵜⵜⵡⴰⵙⴽⴰⵔ ⴳ ⵓⵊⴷⴰ, ⴰⵙⵙ  ⵏ 13  ⴱⵕⴰⵢⵕ 2017,  

ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⵉⵔⵓⴿⵉⵢⵉⵏ-ⵉⵎⵖⵔⴰⴱⵉⵏ 

 

 


